
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সতী




রমাবাই




    যবনের গেহে

কার কাছে সমর্পিলি ধর্ম্ম আপনার?





অমাবাই




পতি কাছে।





রমাবাই




  পতি? ম্লেচ্ছ, পতি সে তােমার?

জানিস্ কাহারে বলে পতি? নষ্টমতি,

ভ্রষ্টাচার! রমণীর সে যে এক গতি,

একমাত্র ইষ্টদেব। স্লেচ্ছ মুসলমান,

ব্রাহ্মণ কন্যার পতি? দেবতা সমান?





অমাবাই




উচ্চ বিপ্রকুলে জন্মি’ তবুও যবনে

ঘৃণা করি নাই আমি, কায়বাক্যেমনে

পূজিয়াছি পতি বলি’; মােরে করে ঘৃণা

এমন কে সতী আছে? নহি আমি হীনা

জননী তােমার চেয়ে,—হবে মাের গতি

সতীস্বর্গলােকে।

